
Iliniň aladasyn edenleriň ykbaly iliniň ykbalyndan 
aýra bolmany üçin olary ýatlap, ykballarynyň 
kesgitlenșini öwrenmek, halkyň geçmișini(taryxyny) 
öwrenip sapak hem tejribe almagyň bir görünși 
bolýar. Sebäbi olaryň ykbalyny ýașan döwründe 
ýurtde ýüz berýän taryxy wakalaryň emele getirýän 
durumy(ýagdaýy) kesgitleýär. 

Azadlygyň we ijtemai adalatyň ýolunda 
çalyșan(göreșen), taryx  ylymlarynyň 
kan-didati, medeni we siasy ojagyň 
agzasy serheň(1) Sapar 
Hatyby(oturanlaryň sol-dan 1-njisi) 78 
(1917-1995)�ýașynda aradan çykdy.  Bu 
ýatlama merhumyň gyrky mynasybeti 
bile ýazyldy.Yzy ýarap, ýüreklde ebedi 
ýașyn.  

Öň söz:  Ilini ň aladasyn edenleriň ykbaly iliniň 
ykbalyndan aýra bolmany üçin olary ýatlap, ykballarynyň 
kesgitlenșini öwren-mek, halkyň geçmișini(taryxyny) öwrenmegiň 
bir görünși bol-ýar. Sebäbi adamlaryň ykbaly ýașan döwründe ýüz 
berýän taryxy waqalar netijesinde emele gelýän ýagdaýa bagly 
bolýar.     Ata-babalarmyz "geçmiși bolmadygyň geljegi bolmaz” 
diýip ýönekeý ýere aýtmandyrlar, dogurdanam geçmișiň(taryxyňy) 
hem geçenleriňi öwrenip, sapak hem tejribelerinden peýdalanyp 
durulmasa, ol geçmișe we onuň degerlerine(gymmatlyklaryna) eýe 
bolup, zamana laýyk abyraý bile ýașap  bolarmy? 
       Sapar däde paxyryň ýașaýyșy,  köp jähätden Iran türkmen-
leriniň, ylaýtada ýaș nesliniň üns merkezinde durmaly. Sebäbi ol 
merhumyň ýașan döwründe yüz beren waqalary we ondan 
soňrakylary ardy-ardyna syraș düzip göz öňüne getirilse bașymyza 
nämeler nähili gelip, nämelerde nähili geljekdigine göz ýetirmek kyn 
bolmasa gerek. 
       Sapar däde Iranda “Harby fakulteti” tamamlap bir ýyldyzly 
goșun äfseri bolýar. 2-nji jahan urușyndan soň emele gelen ýagdaýda 
dörän “Ynkylapçy Äfserleriň Guramasy” adly gizlin guramanyň 
merkezi komitesiniň agzalaryndan bolýar. Ol gupba1) Derejesini-de 
alýar welin guramanyň üstünden barylmagy bile USSR-e 
sygynmaly bolýar. Bosgunlykda “TDU”(Türkmen Döw-let 
Universitesi)-niň taryx-hukuk fakultesini tamamlap “TYA”( 
Türkmenistan Ylymlar Akademiasy)-nyň taryx institutynda 
ișläp  kandidatlyk desertatsia(resale)sini goraýar. Ilerden gaýra 
sygy-nanlaryň 80-nji ýyllaryndaky tapgyrnyň aralaryndaky 
“THMSO”( Türkmen Halkynyň medeni we siasy Ojagy)-na 
1988(1367)-nji ýylda agza bolup, Așgabat filýaly bile 
gatnașýar. Ol merhumyň ömür ýüpy(tanapy)nyň üzülmegi bile 
“Ojak” tejribeli, ylymly we bütin ömrüni öz ideology ynanjy 
bile halkyna we ynsaniýete wepaly ýașan bir goja agzalarynyň 
birini ýetirdi.      
Ýady ýüreklerde ebedi ýașap ýoluna nur saçsyn. 
 
 

1-Äfser ösip ýyldyz ýerine gupba daqynanda parsçada serheň,  orsçada palkownik, iňlisçede 
kolonel, türkçede albaý diýilýär. 

********* 
Altyn-kümüșden bolan bezeg șaýlarnyň ustasy Arazgylyç 
ustanyň ogly Sapar Hatibi 1296(1917)-njy ýylda Omçaly oba-
synda dogulýar we alty ýașynda türkmenleriň milli-mezhebi 
mektebine okuwa berilýär. Oglanlyk müçesinde halkymyzyň 
taryxynda ýüz beren bir taryxy waqanyň șaýady bolýar. Ol 
haqda merhumyň özi șeýle gürrüň beripdi: “Reza șa pählewi 
türkmen taýpalarynyň hanlaryny șol sanda kümüșdepeden “Ata 
hany” Astarabat șäherine(1937=1316 h.ș. den bäri Gorgan)�
gepleșige çagyryp dildüwșik bile öldürtdi we ardyndanda 
türkmenlere ýaraglarny tapșyryp tehrana doly boýun bolmagy 
talap edip oltimatum berdi. Türkmenler, onuň bu tutu-myna 
garșy bir karara gelmek üçin taýpa wekilleriniň gurultaýy-ny 
Omçaly obasynda geçirmeli boldular. Gurultaý�20-nji maý 
1924(1303) güni Diwana Paň atly biriniň tut agajynyň ýanyn-
daky giňlikde(meýdanda) geçirildi. Șonda jemhuriýet gurmak 
gararyna gelip prezidentiniň(Osman Axun), geňeșçileriniň hem 
paýtagtynyň(Akgala șäheri) üstünde razylașdylar. Bu taryxy 
wa-qany bir topar deň-duș oglanlar bile ýapragy doly çykyp 
ýetiș-medik șol tut agajyň hatja(șaxa)laryna münip tomoșa 
etdik. 
Adamlaryň bir topary tegelenșip oturup, bașgalary-da arka-
larynda dik durșulary we kämahal biri ortada gürläp razymy? 
razy diýip omin edișileri henizem gözimiň öňinden gidenok." 

Sapar däde bașlangyç hem orta mekteplerde okan 
döwri,  we bolan waqalar haqynda șeýle gürrüň beripdi:"20-nji 
asryň bașlarynda Orsýetde ýüz beren oktiabir ynkylaby 
netijesinde dörän durumda Iňlistanyň plany boýunça Iranda 
häkimiýeti eýelän Yrza Pählawi 19-nji asryň 2-nji  ýarymyn-
da(1881-nji ýyl) Ors kolonýalistiniň  türkmen topragyny parça-
lap Irana beren bölegini üç leșger(diwision) goșun bile eýe-
lemegi  bașarandan soň(1925) ilki eden iși gadymdan gelýän 
türkmen mekteplerini  ýapmak boldy. Ol zalym  

kolonýalistlaryň plany boýunça 1285(1906)-nji ýylda 
mäșrutiýet ynkylaby ýeňen-de kabul edilen esasy 
kanun(kanstitutsia)nyň köp milletli Iranda ýașaýan milletlere 
berýän hak-hukuklaryny depeläp döwlet mekteplerini diňe pars 
dilinde açdyrdy. Ilki kümüșdepe, hoja-nepes, omçaly, aryq we 
bäșýusga-da soň ak-gala, kümmet qawuz we aýderwiș(kelala)-
de. Men türkmen mektepleri ýapyl-ýança 2 ýyldan gawyraq 
wagtyň içinde ewteg(kuranyň ýediden biri)den, 
rawnakylyslamdan(15-nji asyr türkmen șahyry Wepai-niň eseri) 
we Sopy Allaýaryň “sobatelajizin” manzuma(paima )syndan 
yzly-yzyna sapak alyp imtihan(sinaw, egzamim)laryny 
üstünlikli geçirip “mugtasar” döwresini(kursini, aýlamyny) baș-
ladym. Bu döwrede pikeýdan(keýdan fikhi)-dan sapak alyp 
gutarypdym welin üstümize çozyp gelen hökümet goșuny bile 
uruș bașlanyp okuw tätil boldy. Türkmensähranyň günbataryny 
hökümet goșuny tarapyndan alynmagy bile bar zat düýbinden 
üýtgäp bașlady. Ilki haýal etmäni pars dilinde mekteb açyp 
türkmen mektepleriniň okuwçylarny öňki oqanlaryny hasaba 
alyp döwlet mekteblerine geçirdiler. Netijede alty ýyllyk baș-
langyç mektebiniň soňky imtihanyny(egzaminini) 1308-nji 
ýylyň bașlarynda üç klasdașym Öwez, Sapar Ensary we 
Baýrammu- xammet Modärräsi bile gutardym. Biz Irany terk 
etýänçäk baș-                                                                                    
langyç hem orta mektepleriniň soňqy egzaminlerni ýörite 
döwlet egzamini bolup ministerligiň tarapyndan etrap(raýon, 
bäxș) mer-kezlerinde ýa-da uly șäherlerde alynýardy. Onuň 
üçin bizi Astar-abada alyp getirdiler. Imtehanyň ardyndan 
bizden “orta mektebi Tehranda okamaga razymyňyz?“  diýip 
soranlarynda  hawa diýip jogab berdik. Șol ýylyň tomusunda 
Reza șa kümüșdepä gelende Türkmensähradan biz ýaly 
bașlangyç mektebi gutaranlary(on üç sany) Astarabadyň 
gübirnatury(mayor= särgord Ähmat Hekimi) șahy garșy almaga 
ýygnap getirdi. Șonda bizleriň  haqymyzda hem raport berip, 
bölgede orta mektep bolmany üçin bulary nirede okatmak 
meselesini çözmege kömek sorady. Yrza șa-da “bularam 

tehranda okadyň, türkmenleriň tehran bile gatnașygy näçe köp 
bolsa șonçada ýagșy bolar” diýip söziniň üstüne goș-dy. Bizden 
bir ýyl öň dört sany okuçy: Abdulraxman Färzana, Halim 
Seýýady, Erjep Nazeri we Garatagyň ogly Nefes Mäh-
miani(familia adyny soň üytgedip Kemali etdirdi) Tährana alyp 
gidilipdir. Bizleri gyșyň ortasynda tehrana alyp gitdiler we 
haýal etmänide okap bașladyk. Alty ýyllyk orta mektebiň soňky 
egza-min(döwlet egzamin)lerini 1315(1936)-nji ýylyň 
bașlarynda üstünlikli geçirip, Sary Gökleňi, Gurbanmuxammet 
Söýeri, Ylýas Magtymy daxy bile Harby fakultesine okuwa 
girdim."  

   Pählewi hökümeti 1316(1937)-nji ýylda türkmenlerden köp 
kișini milli meselelerini gozgamakda aýyplap tutup tehranada  
tutsoghana salýar.  Șonda türkmen studentleri șol sanda harby 
fakultede oqaýanlaram tutýar welin Ylýas Magtymy bile Sapar 
Hatibini uzak saqlamany boșatýar. Tutulanlardan Gurban Mu-
xammet Söýerini bile orta mektebi Meskewde we hukuk 
fakultäni türkiÿde okan we türkmen taýpalarynyň  Omçalyda 
geçirlen gurultaýyna aktiw gatnașan Hajyhan Oguzyny zyndan-
da öldirýärler. Galanlary bolsa 2-nji jahan urușynda alman 
Fașiz-mine garșy birleșen döwletleriň(USSR, USA we Iňglistan) 
goșunlary 1941(1320) de Irana girmegi bile fașist șa gaçip 
gidip, siasy tutsoglaryň barysyny boșadylanda,  azatlyga çykýar.  

      Sapar aga Iran ýaly köp milletli ýurtlerde demokrasy hem  
adalatyň ornașmagyna asly beweti,  imperýalistleryň “așa 
millet-çiligi” güçlendirip, millet ara düșünșmegiň we 
oňyșmagyň öňini almagy bilip șeýle diýerdi: “Pählewi režimi 
klonialistleriň dikmesi bolan șaçy șawanist-leriň režimidi, we 
aýratnlyklary sosýalist hem dinçi șawanistler-den az däldi. Olar 
yzagalak rasisti düșünjeler bile bașga halklary ýa kesekiler 
tarapyndan dili üýtgedilen we gaýtadan öňki diline geçmeli 
diýerdiler, ýa-da hiç bir hak-hukuka laýyk däl gelmișek bilip 
ýigrenerdiler. Olar, bașga dilde gepleýän watandașlaryny 
xyýallarynyň amala așmagyna uly päsgel bilip diňe ermenilere 

öz dilinde mektep açdyrdylar. Pählewiçi șawa-nistler özlerini 
almanlylar bile bir yrqdan bilip alman yrqçylary bile öňden 
arkalașykly gatnașykda bolup gelýärler. Diňe șeýle bolany üçin 
Reza șa häkimiýeti iňlisleriň plani bile eýelände bolsa Hitler 
hökümeti güýçlendigiçe arkalașmasini ol bile artdy. Onuň bu 
ýolda çenden așa gaty gitmesi alman fașizmina bile aldym-
berdili söweșip duran döwletleri irana kürsäp girip 
okopir(eșgal) etmege mejibur etdi. 

      Sapar dädeden hökümetiň köp türkmeni tutup tehranda tut-
sog etmeginiň sebebini soramyzda,   șeýle gürrüň beripdi: 
Hökümetiň ýörite organy türkmenleriň biri-birine ýazýan 
hatlaryny  barlap durmak bile, olaryň aralarynda bolup geçýän 
milli haq-huquq baradaky gürrüňlerden habarly bolup olary haq 
soramaz ýaly etmeli diýip karara gelýär. Șol esasda köp adamy 
tutup Tehranda tutusog etýär.  Bu haqda ýenede bir myș-myș 
bardy olam șeýle: Hökümet plany boýunça milli mejilesiň her 
saýlawynda Mämet Axun Gürgenlini yeke-täk kandidat gör-
kezip parlamente türkmenleriň wekili edip getirýärdi. Türkmen 
studentleri bu ișe garșylykda indiki saýlawda Dr. Abdulraxman 
Färzanany kandit etmeli diýip gürrüň etýärler. Olaryň bu pikri il 
içinde ýaýylyp goldanyp bașlanýar. Șonda Mämet Axun içiri 
ișler ministerniň ýanyna baryp, “bu hereketi edýänler milli haq-
huquqy ara atýan pantürkistler” diýip garalýar we “wagtynda 
olaryň öňini almasaňyz soňra hökümete uly iș bolar” diýip 
duýdyryș berýär. Hatda para hem beripdir diýilýärdi. Șol mahal 
iraniň tanymal ynqylabçy ogly, "dünýä" adly ylmy-teoretiki žur-
nalyň baș redaktory, 11 bile12-nji klaslarda fizikden mugally-
mym, Dr. Tägi Ärany3 egindeșleri bile tutsaghanada eken. Ola-
ryň sany 53 bolany üçin iranyň çagdaș taryxynda "elli üçler  
3- Ynkylabçy alym Dr. Ärany 1301(1922)de mejlisiň karary bile Almana iberlen 60 okuçyň 
biri. 1928de Berlin universitesinde dok-torany șimiden alýar. Watadașlaryň fikirini ösdirmek 
ýolunda 1304 den ijtimai, pelsefi, psyxologyky we tebigy ylymlar(fizik, șimi,…) dan kitablar, 
makalalar we oku kitablary ýazyp hem çykyșlar edip durup köp iș bitirýär. Dünýä žurnalyny 
Few.1934 den neșir edip bașlaýar. 1937de tutulyp köp gynanylýar, 36 ýaș(1939)da awy berip 
öldirilýär.        

topary" diyip tanalýar. Ol toparyň içinde Annagylyç Babai adly 
türkmen-de bardy. Bu topar zyndandan boșanlaryndan soň “ira-
nyň tuda(halk) partiasyny döretdiler. Annagylyç bölge 
jogabkäri Ahmad Gasymy  bile oňyșmany ondan çykyp “iranyň 
demokrat partiasy”-na girdi. Dr. Ärany 1316da tutulyp 
tutsaghanada öldi-rilýär. Milleti azärbaÿjan bolan Dr. Ärany 
zyndanda türkmenlere öziňizi komonist diseňiz bar bolan 
kanuna görä magzimom 10 ýyl kesiler, ýogsa size degișli 
madda bolmany üçin ykbalyňyzy șa kesgitlemeli bolar olam 
köpiňize atuw jezasyny berer” diýär. Onuň bu maslahaty 
türkmenleri ikä bölýär. Bir bölegi “öldirse-lerde özimize 
komonist dimeris” diýärler, bașgalary bolsa onuň maslahatyny 
kabul etýär. Șol tutha-tutlukda türkmen studentleri șol sanda 
harby fakultede okaýanlary-da tutýarlar. Șonda men-den diș 
doktary Abdulraxman Färzanany tanayarmyň? ýaș tür-kistan 
žurnaly(türkistanly siasi bosgunlar Berlin șäherinde neșir 
etýärdi) oqadyňmy? USSR-de bolduňmy?we ș.m. sorglary sora-
dylar. Men olaryň soraglaryna dogry we dykgatly jogap berdim 
meselen ýaș türkistan žurnaly gazakça ýazylany üçin oqap bil-
medim didim. Meni uzak saklaman oqaýan ýerime iberdiler. 
Ylýas Magtymyny iki aýdan soň boșatdyp, galanlary 
saqladylar." 

      Sapar däde goșunda gulluk eden döwri barada șeýle gürrüň 
beripdi:    "Iki ýyllyk harby fakultäni tamamlap bir ýyldyzly 
äfser boldum. Ilki meni iran buluçistanynyň Mokran(bu ady 
soňra üýtgedip iranșähir edildi) șäherindäki atly goșun 
bölümine iber- diler. Ol bölgäniň hawasy köp yssy bolany üçin 
ýel maýa düýe-leri at ýerine gullanylýardy. Yrza șa gaçyp giden 
mahaly men pakistan buluçistanynyň serhedine ýaqyn bolan 
Xaș șährindäki kazarmada gulluk etýärdim. Iki ýyl soňra 
tehranyň demir gazy-gynda ýerleșýän Abbas abad 
kazarmasynda amerika ýarglaryny öwrenme kursyny iki ýyl 
oqadym. Bu kursy üstünlikli tamamla-nym üçin äfserlerden 
etekde durýan derejelilere geçirilýän klas-laryna mugallim 

etdiler. Edil șol ýyl azärbaýjanyň demokrat figasy adly partia 
iranda bar bolan kanuna salgylanyp Töwriz șährinde ýerli 
mejlis we ýerli hökümet döretdi. 1325(1946)-nji ýylda harby 
universite açylanda, oqap maýor(särgord) bolup ýe-nede 
gorhana iberildim we Iran goșunyndan franse, ors, swed we çek 
ýaraglaryny tașlap ýerini amerika ýaraglary bile üpjün etmek 
ișine gatnașdym. Bu prosanyň gidișinde gerek bolup ýene bir 
ýyllyk ýöriteleșdirlen kursy harby universitede geçirip Ker-
mandaky divizia(leșger) we ol ýerdenem 1327-nji ýylda Fars 
welaýetinň merkizi bolan Șirazdaky divizianyň gorhasynda ýüz 
beren partlamany barlamak üçin șahyň ýörite buýrugy bile 
iberil-dim. 1332(1953)-nji ýylda șa öz tarapdarlary bile 
hökümeti doly eline almak niýeti bile baș wezir Dr. 
Mohammed Musatdygyň garșysyna döwlet agdarylșygyny 
geçirende, men Șirazdadym. Bu waqa iranyň çagdaș taryxynda 
uly ähemiýete eýe bolany üçin giňräg gürrüň bereýin: Reza șa 
gaçyp gidende, ol zalymyň miras düșeri bolan uly ogly 
Mohammed Rezany parlament karary bile șa yglan etdildi. 
Bașga bir tarapdan eșgal edilen  Iranda dörän demokratik 
atmosferada dürli partiýalar ýüze çykdy. Olar 1285( 1906) däki 
mäșrutiýet ynqylabynyň kararnamasy we esasy ganun boýunça 
șahyň güýjüni çäklendirmegi, we ýurtda diňe ganun höküm 
sürmegi dowamly talap edip durdylar. 

    Irany okopirlän(eșgal eden) döwletler öz aralaryndaky karar-
larynyň biri uruș gutarandan soň 6 aý içinde goșun birliklerini 
çykarmagydy. Ikisi wagtynda çyqardy welin USSR iranyň 
demirgazygyndaqy nebit ýataglaryndan ortak nebit gazyp 
çyqar-magyň ylalașygny talap edip, goșun birliklerini 
çyqarmaqdan saqlandy. Bu talaby iraniň içinde diňe tuda(halk) 
partiasy goldap "iraniň günortasynda Iňlistan bile edilși ýaly 
demirgazygyndaqy nebit ýataqlarynydan USSR bile ortak 
peýdalanmaly diýin șygary berdi. Emma Dr. Musatdygyň baș 
tutanlyk edýän milli frond “nebiti milli edip doly döwletiň 
kontrolyna geçirmeli” diýin șygary berdi. Bu waqadan bir ýyl 

öň azärbaýjan demokrat partiasy ýol bașçylygynda töwrizde 
dörän ýerli mejilis we ýerli hökümet, merkezi hökümetden 
mäșrutiýet ynqylabynyň karar-namasy we kanstitutsia(esasy 
kanun) boýunça milli azlyklaryň awtonomiasyny kabul etmegi 
talap etdi. Emma Tehran hökü-meti imperýalitleriň maslahaty 
bile USSR-iň șertini kabul etdip baș weziri Moskawa iberip 
ylalașyga gol çekdirip, ardyndan goșun sürüp Azärbaýjany gana 
çaýkady. Aýdylșyna göre ol waqada, ýerli ilatdan 15000den 
köpiräk öldirlip 30000 çemesi-de gaýraqy Azärbaýjana 
gaçypdry. Azärbaýjandan soňra Iran kürdistanynyň demokrat 
partiasynyň Mahabad șäherinde guran awtonom hökümetini-de 
agdardy. Șa bu üstünliklerden soň atasi kemin hökümeti doly 
öz erkine geçirmegiň küýüne düșdi. Onuň garșysyna bir näçe 
partialar iranyň tanymal hukukçy(yurist)sy hem milli șaxsiýeti 
bolan Dr. Muxammet Musatdygyň ýol bașçy-lygynda milli 
jephe(front) döretdiler. “Milli front” demokratik prinsiplerden 
ugur alyp ganun boyunça șahyň güjüni çäklendir-megi, we 
nebiti gazyp almagy dașary ýurtly firmalarynyň golun-dan 
çyqaryp milli etmegi(döwlet kontrolyna geçirmegi) esasy 
maksatlarydan diýip jar etdi. Halk köpçiligem bu maqsatnamay 
halany üçin saýlawda parlamentiň kürsileriniň köpisini “Milli 
front” eýeläp Dr. Musatdygyň bașlygynda ministeler kabinetini 
gurdy. Dr. Musaddyq mejilisden ynam oý alyp halka beren 
sözlerini amla așyrmak ugrunda nebit senagatyny milli etdip 
Iňlis firmalaryndan doly döwlete geçirdi(1329.12.29) we“milli 
nebit șereketini”döretdi. Emma milli front häkimiýetiniň 
döreden demokratik ýagdaýyndan USSR tarapdary “tuda partia” 
güýçle-nip alternatiw hala gelmegi günbatary hawatyrlandyrdy. 
Bu meseleden șa we șaçy șawanistler peýdalanyp, goșun 
içindäki adamlary bile 1332.05.25(1953.08.16) güni döwlet 
agdarylșygy geçirjek boldular. Șonda biziň gizlin guramamyz 
Dr. Musatdyga 

4-Sapar dädä çyn ady Muttagy we Xosro Ruzbäni polisa aýdan di-ýipdi. 

5-Șirazda oba hojalyk edarasynda ișlän T.Rezagy. 

habar ýetirip milli frontçy äfserler bile bilelikde öňüni aldy, șa-
da Bagdada gaçyp gitdi.  Emma  șaçy äfseler USA-nyň täze 
plany bile 3gün soňra(19.08.1953) gaýtadan hereket edende, 
äfserleriň gizlin guramasy tuda(halk) partianyň islegi bile olara 
kömek berip maqsatlaryna ýetirdi. Netijede 12ýyl bäri dowam 
edip, çuňlașmaga ugran demokratik döwür, garbo șarkyň 
kömegi bile ýok edilip  ýenede “șaçy pan farsistleriň diktator 
režimi” zor bile Irana häkim boldy we pan farsist bolmadyk 
partiadyr jemiýetden bașgalary gadagan edip gaýdusyz 
yzarlanyp durdy. Șa bu üstün- ligiň șükrüne derejeleri 
artdyranda maňa gupba( serheň) derejesi berildi. Musatdygyň 
döwleti agdarlanda tutulanlara we gaçyp ýören belli tudeileri 
gizlemege guramamyz kömek etýärdi.  Șirazdaky bölümniň 
jogapkäri bolanym üçin tude partiaň ol ýerdäki gaçyp ýören 
jogapkärini gizlemeli boldum4. Ony 1333-iň bașlarynda bir 
türkmen dostumyň5 öýünde  goýdum. Dostum bir näçe gün 
soň-ra oturan jaýynda polisiň ýörite bölümniň ișkäri 
oturýanlygyny habar edip Tabeși äkit didi. Ony bir sergoduň 
öýunde goýup öňki öýe gaýdip barmaly däldigi tapșyrdym 
welin  
 

6-Gajar köșgi.  Biziň gizlin guramamyzyň 1333(1954)-nji ýylyň tomusynda üstünden barylyp, 
agzalaryny tutup bașlady. Șonda men gizlenip ýetișdim we guramyzyň lideri Xosro Ruzbeh 
bile ara gatnasykda bolup onuň maslahaty bile sentiabyr1954de USSR-e sygyndym." 

7- Kümmet gawuz șäherindäki žandarmeriniň öňinde bolan çakna-șýkda ýeňilenlerinden soň 
Azärbaýjana, ol ýerdäki ýerli hökümet ýykylanda USSR-e sygyndy. Komonizm ylmyny doly 
öwrenjek bolup 2gezek partiaň ýokary mektebini Moskowade okap, bir ýerli aýal bile öýlenip 
Iwanof șäherinde mugallymçylyk edip șol ýerde ölip galdy.       

8- Kümmet gawuzyň șähär edarasynda(șähärdary) ișleýärdi, 1340-nji yllarda gaýrak geçidi. 
Ukrainada okap öýlenip galdy. USSR çașyp Türkmenistan garașsyz bolandan soň Nebitdag 
șährine gelip ișledi.       

beren sözünde durmany barýar we gijäň ýary dökülip dostumy-
da tutýarlar. Șonda heleýi serheň Frahata „biz tuda däl  Tabeși 
serheň Hatibi getirdi" diýär. Gije dökülip tutdylar we ertiri teh-
randaky “Gasre Gajar”6 zyndanyna göterdiler. Ol ýerde serleș-
ger(geniral) Dewanlu maňa kömek etdi. Bir näçe gün içinde 
goșunyň 2-nji bölümniň bașlygy serleșger Garaneý tutulan 
äfser-leri bir bir çagyrdy, men bile bir sagatdaxy gepleșip halas 
etdi. Sapar däde 1327(1948)-nji ýylda öýlenýär, aýaly merhum 
Patma yeňge 3ýyl soňra(1957de) iki gyzy bile awrupa üstünden 
USSR-e geçýär we Așgabatda ýașamaly bolýarlar. Sapar aga 
paxyr TDU(türkmen döwlet universitede taryh-hukuk fakulteti  
tamamlap “TSSR ylymlar akademiasy”-nyň taryx institutinda 
ișläp, kandidatlygy goraýar, we șol ýerden-de pensia çykýar. 
Așgabatda iki ogly bolýar welin öýlerinde fars(pars) we ors 
dillerinde gürleșileni üçin oglanlary türkmen dilinde ýagșy gep-
läp bilmeýärdiler. Bu haqda bir gezek gürrüň ara gelende, “biz 
gaty ýalňyșdyq bizden-de beter Horosan äfserleriniň 1324(1945 
)-nji ýyldaky ýaragly gozgalaňyna gatnașan särgord(maýor) 
Abdolraxim Nedimi7  we Dr. Musa Magtymy8  daxylar 
ýalňyșdy-lar. Mundan beýläk türkmen oglanlary beýle 
yalňyșlyga ýol ber-mäni eýsem öz milli degerlerine esasanam 
dil, kultur, we sungat- laryna eýe çyqmagy bașarsynlar” diýip 
arzuw etdi. 80-nji(h.ș.60-njy)  ýyllarda gaýrada siasy 
bosgunlyqda ýașýan türkmenleriň arasynda, 1357(1979)-nji 
ýylda düýbi tutulan türkmen halkynyň medeni we siasy ojagyna 
zamana laýyk täze maz-mun bermek prosasynda 3 dürli pikir 
aqymy yüze çyqdy: bir akym öňkisi kimin gümirtik halatda 
"iran halkynyň pedaileriniň guramasy" adly partiasynyň 
karamgynda galdyrmak, ýene biri bolsa siasy partia bolup 
çyqmagy, 3-njisi bolsa ojagy ady ýaly medeni we siasy 
mazmunly garașsyz front formunda iran türk-menlerinden 
medeni-siasy ynançlylary öz içine alyp arqalașdyr-makdy. Bu 
üç akymyň wekilleri Sapar dädäni öz taraplaryna çekmek 
maqsady bile yörite dușușyp, pikirleri haqynda düsün-dirișler 
berip soraglaryna jogap berdiler. Șonda ol paxyr sabyrly-lyk 

bile olary diňläp, soňynda öz pikirni-de açyk orta atdy. Ol 
medeni we siasy ojagy front mazmunly görýänleri oňaýlady 
hem ojaga agza bolmagy talap edip șeýle gürriň beripdi: "Men 
bu güne çenli äfserler guramasyndan bașga hiç bir ýerde agza 
bol-madym. Biz mahajirätde(bosgunlykda, imigrantlykda) hem 
öz guramamyzy saqladyq, men-de aktiv agzasy bolup 
gatnașdym. Indi welin öleni öldi, galanlary-da herisi bir ýerde 
garrap galdy. Siz öz jemiýetiňizi ösdirjek boluň. Taryx, dil, 
edebiýat we sun-gatymyza, umuman kultur pudaklaryna hem 
üns berip duruň. Meselesiz topar hem toplum ýoqdur, 
meselelere mantaqly(logig) we medeniýetli çemeleșmegi 
bașaryp, güýç bolup bilseňiz hasa-ba alynarsyňyz. Egerde 
meseleleriňize ehsasi(duýgysal) çemeleș-seňiz, hiç biri 
çözilmez gaýtam köpelip jemiňizi  pytradar. Elbet-te men-de 
elimden gelen kömegi wezipe bilip gaýgyrmaryn". 

      Șeýlelik bile Sapar däde 1367(1988)-nji ýylyň tomusynda 
“Türkmen halkynyň medeni we siasy ojagynyň agzasy bolup, 
ömrüniň söňyna çenli Așgabat bölümi bile gatnașdy. 

        Sapar däde pahyr 24.12.1373(15-nji mart 1995) güni 
Așgabat șäherinde aradan çykyp, Köși obasynyň ýanyndaky 
gonomçylykda topraga berilýär.  

 

Ýatan ýeri ýagty bolsun, ýady ýüreklerde ebedi  ýașasyn. 

Ý. Kor 

Berlin, 23-nji april 1995 
 
Email: hamraq@yahoo.de�


